
Die Stad Kaapstad se direktoraat stedelike mobiliteit nooi inwoners, ouers en padgebruikers om kommentaar 
te lewer oor ’n voorstel vir die instelling van ’n antikloksgewyse eenrigtingstelsel in Elbrecht- en Vreemstraat 
in Bothasig. Die ontwerp daarvan het ten doel om verkeersvloei te verbeter, veiligheid te versterk en ’n meer 
georganiseerde omgewing te skep rondom Laerskool Bosmansdam, ’n gebied wat gedurende besige op- 
en aflaaitye baie weerlose padgebruikers bevat. Met jou deelname aan hierdie proses kan jou insigte en 
terugvoering help om ’n veiliger en doeltreffende buurt vir almal te vorm. Verwys asseblief na die
gebiedskaart om die voorgestelde omskakeling na eenrigtingpaaie te sien.

Die voorstel behels:
•   Implementering van ’n antikloksgewyse eenrigtingstraat in Elbrechtstraat vanaf 
     Cloetestraat tot by Vreemstraat.
•   Implementering van ’n antikloksgewyse eenrigtingstraat in Vreemstraat vanaf Elbrechtstraat tot 
     by Jacobstraat.
•   Voorsiening van 45°-parkeerplekke in Elbrechtstraat.
•   Voorsiening van parallelle parkeerplekke in Elbrechtstraat.
•   Voorsiening van parallelle parkeerplekke in Vreemstraat.

Belanghebbende en geraakte partye kan die voorgestelde uitleg en tegniese verslag besigtig of aflaai by 
www.capetown.gov.za/haveyoursay of www.capetown.gov.za/collaborate

Ingevolge artikel 17 van die Wet op Plaaslike Regering: Munisipale Stelsels, Wet 32 van 2000, word die 
publiek en belangstellende partye of groepe die geleentheid gebied om van 15 April tot 15 Mei 2026 
kommentaar, aanbevelings of insette oor die voorstel by die munisipaliteit in te dien.

Kommentaar, aanbevelings of insette kan soos volg ingedien word:
E-pos: 	 UrbanMobility.CT@capetown.gov.za (meld verwysing 110252619)
Aanlyn: 	www.capetown.gov.za/haveyoursay en www.capetown.gov.za/collaborate of skandeer die QR-kode
Skriftelike voorlegging: Eenheid vir openbare deelname, 3de verdieping, Podium-gebou, Burgersentrum, 
		                 Hertzog-boulevard 12, Kaapstad
Subraad 7: 	 Munisipale kantore, Oxfordstraat, Durbanville
Biblioteek: 	 Bothasig- openbare biblioteek, Vryburgerlaan, Bothasig
Inligtingsdag: 	 Woon ’n openbare inligtingsdag op 29 April 2026 vanaf 12:00 tot 16:00 by die 
		  Laerskool Bosmansdam, Elbrechtstraat, Bothasig by.

Spesiale bystand sal gegee word aan mense wat nie kan lees of skryf nie, mense met gestremdhede en 
benadeelde groepe wat nie skriftelike kommentaar kan indien nie, om hulle insette of kommentaar aan te 
teken en by die munisipaliteit in te dien. As jy enige navrae het oor hoe om jou kommentaar in te dien, kontak 
asseblief vir André Louw van die eenheid vir openbare deelname by e-pos AndreA.Louw@capetown.gov.za.

Rig tegniese navrae aan Akhona Maseko by Akhona.Maseko@capetown.gov.za.

SÊ JOU SÊ!
VOORGESTELDE OMSKAKELING IN EENRIGTINGPAAIE: 

ELBRECHT- EN VREEMSTRAAT, BOTHASIG

